
 

Karretjies en waens 
Donkies word gebruik om 
karretjies en waens te trek.  
ŉ Kar het twee wiele en ŉ 
wa vier. In Suid-Afrika 
gebruik mense gewoonlik  
ŉ donkiekar wat deur twee 
donkies langs mekaar 
getrek word. Met net twee 
wiele, druk die gewig 
dikwels vorentoe op die 
donkies, gewoonlik op 
hulle nekke, waar dit seer 
kan wees. Dis baie 
belangrik dat die donkies 
se tuie behoorlik pas, soos 
op die prentjie regs. 

 

Die soort kar in die prentjie links 
is lig en het net een donkie wat 
dit trek. Dit word nie dikwels in 
Suid-Afrika gesien nie. Hierdie 
tipe enkel donkiekar is 
gemakliker vir die donkie, 
aangesien die gewig van die 
vrag op die donkie se rug rus, 
nie op die nek nie. 
 

Waens kan baie swaarder as 
karre wees en benodig meer 
donkies. Die beste manier om 
dit te doen is met pare donkies  
wat agter mekaar ingespan 
word. 

 
 
Karre en waens word 
ook soms gebruik om 
mense te vervoer, maar 
word eintlik meer 
gereeld ingespan om 
water, hout, mielies, 
boumateriaal en 
inkopies te karwei.  
 
 
 
 
 

Graad 3: Bespreking en in-kleur 
KABV: Lewensvaardigheid: Aanvangskennis: Diere en kreature wat ons help: Diere wat vir ons werk: Donkies en perde (K4) 

 


